
Na mfunumu a ɔde 
wɔn bɛyɛ adwuma 
no nso.  Na ɔhia 
baako aka ho.  

Ɛno ansi aberanteɛ kuani a 
ne din de Elisha kwan! Deɛ 
ɔyɛeɛ ara ne sɛ ɔsii baako 
a wayera no ananmu ne 
mfunumu no ka boom yɛɛ 
adwuma.  Ɛnneɛ na ɔbɛyɛ 

obi a ne ho yɛ den,
n’ani ateɛ

na ɔpɛ
adwuma.



Berɛ a na Elisha refuntum 
no, Onyankopɔn diyifoɔ Elijah 
sene baa ne nkyɛn bɛfrɛɛ no.  
Aberanteɛ no gyaa afuo no 
hɔ bɛyɛɛ Onyankopɔn’ akoa.  
Da bi, Onyankopɔn bɛfaa 
Elisha wɔ ahum mu.  Afei na 
Elisha ne Onyankopɔn diyifoɔ 

a ɔwɔ Israel.



Ɛwom sɛ na Elisha werɛ aho ɛsiane 
sɛ Elijah kɔ, nanso ɔbɔɔ mpaeɛ sɛ 
Onyankopɔn bɛma no tumi a ɛte sɛ 

Elijah deɛ no.  Elisha faa Elijah 
nkatasoɔ na ɔde bɔɔ asutene
no nsuo a ɛresene no sɛdeɛ

Elijah yɛeɛ no.  Nsuo
no mu paeɛ! Afei

Elisha hunuu sɛ
Onyankopɔn

ka ne ho.



Berɛ a na Elisha rekɔ 
kuro a yɛfrɛ no Bet-El 
no, mmɔfra bi dii ne 
ho fɛw kaa sɛ, “Atipa, 
foro ɛ!” Wɔammu sɛ 
Elisha yɛ Onyankopɔn 
akoa.  Ahodwirisɛm bi 
siiɛ.  Asisibereɛ 
mmienu firi kwaeɛ 
no mu ba bɛtetee 
mmɔfra no mu 
aduanan mmienu.



Da bi Elisha hyiaa okunani bi a na ɔde ka a ɔntumi ntua.  
Na owura a ɔde no…ka no rebɛfa ne mma mmarima 

mmienu de wɔn akɔyɛ
nkoa de ate ne ka.
Elisha kaa sɛ, “Firi

adi kɔfemfɛm
nkuruwa firi
w’afipamfoɔ
nyinaa hɔ…

Nkuruwa hunu.”  Na
Onyankopɔn rebɛyɛ

biribi nwanwasoɔ
ama ɔbaa no.



Na ɔbaa no wɔ ngohina 
baako pɛ na ɛwɔ fie.  
Nanso ɔhwiehwiee ngo 
firii ahina no mu 
hyehyɛɛ nkuruwa no 
nyinaa amaama.  Sɛ na 
wɔwɔ dwaresɛn saa 
berɛ no mu a, wosusu 
sɛ anka Onyankopɔn 
bɛtumi ama ɛnonom nso 
ayeyɛ amaama? Ɔbaa 
no tɔnn ngo no de gyee 
ne mma no.



Ɔbaa foforɔ siesiee 
ɛdan sononko wɔ wɔn 
fie sɛdeɛ ɛbɛyɛ a 
Elisha bɛtena hɔ berɛ 
biara a ɔbɛba hɔ 
no, wakɔda hɔ.  
Wɔde mpadua, 
ɛpono, adwa ne 
kaneadua sisii 
dan no mu.  Na 
wɔayi dan no asi hɔ 
ama Elisha nko ara.



Elisha dwennwenee kwan a ɔbɛfa so atua awarefoɔ yi 
ayamyɛ no so ka.  Ɔhunuu sɛ na wɔnni mma no, ɔkaa 
biribi na ɛbɛyɛ den sɛ ɔbaa no bɛgye adi.  “Afe sɛsɛɛ 
wobɛsɔ ɔba barima mu.” Ampa ara, afe akyi no, na 
wɔawo abɔfra no.



Mfeɛ bi akyi no, na abɔfra no ne ne papa wɔ afuom.  
Ɔkaa sɛ, “Me ti, me ti.” Berɛ a wɔde abarimaa no brɛɛ 
ne maame no, ɔtenaa ne nankroma so kɔpemm awia 
prɛmtoberɛ na ɔwuiɛ.  Ne maame de no too mpa a na 
ɛsi Elisha dan mu no so.  Hwan na wosusu sɛ na 
ɔbɛtumi aboa no?



Wokaa sɛ Elisha?  Ɛyɛ nokorɛ! Ɔhyehyɛɛ afunumu 
tenaa ne so de mmirika dennen kɔhwehwɛɛ no.  
Elisha baa ne fie hɔ, ɔno nko ara foroo abansoro no 

soro na ɔbɔɔ AWURADE
mpaeɛ.  Onyankopɔn de

abarimaa no sane baa
nkwa mu.  Elisha

frɛɛ ɔbaa
no na

ɔkaa sɛ,
“Fa wo
ba no.”



Asase a ɛbɛn hɔ a 
yɛfrɛ no Siria so na na 
ɔsahene bi a ne din de 
Naaman teɛ.  Na ɔyɛ 
ɔkokoɔdurufoɔ ne 
ɔhoɔdenfoɔ nanso na 
ɔwɔ honam ani yareɛ 
bi a ɛde kwata.



Na Naaman yere wɔ 
abaawa kumaa bi a 
wɔkɔfaa no firii Israel.  
Abaayewa kumaa no kaa 
sɛ, “Sɛ anka Naaman wɔ 
Odiyifoɔ a ɔwɔ Israel no 
nkyɛn nko ara a! Anka 
ɔbɛsa ne kwata no.”



Ɛhɔ ara na Naaman sii kwan 
so kɔhunuu odiyifoɔ no.  Ɔfaa 
akyɛdeɛ a na ɛyɛ dwetɛ, sika 
kɔkɔɔ ne ntadeɛ afɛɛfɛ.



Elisha akoa pue 
bɛkaa sɛ, “Kɔ na 
kɔdware mprɛ nson 
wɔ asuo Yordan mu 
na wo ho bɛfi.” 
Naaman bo fuiɛ.  
Anka ɔntumi nnware 
wɔ Siria asuo apapa 
no mu? Ɔde abufuo 
danee ne ho te sii fie 
kwan so.



Naaman tiri a ɛyɛɛ 
yie ne sɛ ne nkoa tuu 
ne fo ma ɔyɛɛ Elisha 
ahyɛdeɛ no.  Enti 
Naaman kɔtɔɔ 
Yordan mu mprɛ 
nson.  Na Naaman 
kwata no firiiɛ! Ɛnna 
Naaman sɔree 
Onyankopɔn, Elisha 
Nyankopɔn, 
AWURADE a ɔsaa 
ne kwata no.



Onyankopɔn de n’akoa 
yɛɛ adwuma ne wuo 
akyi mpo.  Da bi, 
wɔsiee ɔbarima bi wɔ 
ɔbodan a na wɔasie 
Elisha wɔ mu dadaada 
no.  Berɛ a ɔbarima no 
amu kaa odiyifoɔ no 
nnompe no, ɔnyaa 
nkwa na ɔsɔre gyinaa 
ne nan so.  Ampa ara, 
Onyankopɔn nam 
n’akoa nokwafoɔ 
Elisha so daa ne 
tumi kɛseɛ adi.

Ayɛsɛm a ɛfiri Onyankopɔn asɛm, 
Twerɛ Kronkron no mu,

wɔ

2 Ahemfo 2-13

"Wo nsɛm ano ma hann." 
Nnwom 119:130

Awieeɛ



Saa Twerɛ Kronkron mu ayɛsɛm yi kasa fa yɛn Nyankopɔn 
Nwanwafoɔ a ɔbɔɔ yɛn na ɔpɛ sɛ yɛhunu No no ho kyerɛ yɛn.

Onyankopɔn nim sɛ yɛayɛ nneɛma bɔne pii, deɛ Ɔfrɛ no bɔne no. 
Bɔne ho asotweɛ ne owuo nanso Onyankopɔn dɔ wo pa ara nti 
Ɔsomaa ne Ba Barima koro, Yesu ma no bɛwuu wɔ asennua no 

so gyee wo bɔne ho asotweɛ. Ɛna Yesu sɔre bɛyɛɛ Ɔteasefoɔ bio 
bɛsene kɔɔ Ɔsoro Aheman mu! Sɛ wogye Yesu di na wosrɛ no sɛ 
Ɔmfa wo bɔne nkyɛ wo a, Ɔbɛyɛ. Afei Ɔbɛba abɛtena wo mu ama 

wo ne No atena afebɔɔ.

Sɛ wogye di sɛ yei ne nokorɛ no a, ka yei kyerɛ Onyankopɔn: 
Me Dɔfo Yesu, Megye di sɛ woyɛ Onyankopɔn, na wobɛyɛɛ onipa 

wuu me bɔne ho, na seesei Woda so te ase. Mesrɛ Wo bra 
m’abrabɔ mu na fa me bɔne kyɛ me, sɛdeɛ ɛbɛyɛ a mɛnya ɔbra 
foforɔ seesei, na da koro bi me ne Wo akɔ afebɔɔ. Boa me na 

menyɛ setie mma Wo na mentena ase mma Wo sɛ Wo ba. Amen.

Kenkan Twerɛ Kronkron no na wo ne Onyankopɔn nni 
nkɔmmɔ da biara! Yohane 3:16

